
Gasteizen, urriaren 26an

Zuzendari hori

Gaurko egunkarian ikusi dut saltzaile baten bila zabiltzatela eta zuregana jotzen dut nire curriculum vitae-a formalki aurkezteko. Hautaketa-prozesuan parte hartzea gustatuko litzaidake, zure enpresan lan egitea interesatuko litzaidake-eta.
Héctor naiz, 28 urteko mutil langile eta zintzoa. Duela bi aste langabezian geratu nintzen lanbidez aldatzeko garaia heldu zela erabaki nuelako. Zure enpresa denbora luzetik ezagutzen dut, eta bere oinarri eta helburuekin guztiz identifikatzen naiz. Horregatik, zure enpresan lan egitea harrotasun handia izango litzateke.
Nire curriculum-ean ikus daitekeen bezala, beti saltzaile lan egin dut. Hasieran beharrez hasi nintzen lan egiten, baina urteen poderioz nire lanbide-eremua bihurtu da. Izan ere, euskara eta frantsesa ikasten hasi naiz nire baliabideak zabaltzeko eta horrelako lan baterako prest egoteko. Gainera, aurten Interneten bidezko neuromarketing ikastaro bat egiteko asmoa daukat, hobeto ezagutzeko nola gauzatzen diren salerosketak.
Nire izaerari dagokionez, azpimarratuko nuke pertsona ireki eta irribarretsua naizela. Oso ondo moldatzen naiz jendearekin eta lankideen artean lan egitera ohituta nago. Horrez gain, oso pertsona fidagarria eta sinesgarria naiz, eta, horri esker, erraz konbentzitzen dut jendea.
Nire proposamena kontuan hartuko duzulakoan, 

Begirunez,



